
	Իրավական ակտի հիմնավորումը

	1.
	Անհրաժեշտությունը

	
	Ներկայացվող նախագծի անհրաժեշտությունը  պայամանվորված է Ազգային ժողովի կողմից 2023 թվականի սեպտեմբերի 13-ին «Հաշմանդամություն ունեցող անձանց  իրավունքների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2023 թվականի սեպտեմբերի 13-ի ՀՕ-275-Ն օրենքի ընդունմամբ  և բխում է նշված օրենքի 3-րդ հոդվածի 2-րդ կետի պահանջներից։

	2.
	Առկա իրավիճակը և խնդիրները

	
	ՀՀ կառավարության 2015 թվականի սեպտեմբերի 10-ի N 1035-Ն որոշման (այսուհետ՝ որոշում) ընդունումը բխում է «Սոցիալական աջակցության մասին» Հայաստանի Հանրապետության օրենքի 10-րդ հոդվածի 4-րդ մասի, ինչպես նաև «Հաշմանդամություն ունեցող անձանց իրավունքների մասին» օրենքի 9-րդ հոդվածի 1-ին մասի 2-րդ կետի «է» ենթակետի պահանջներից։ Որոշման կիրարկման ընթացքում գործել են միայն աջակցող միջոցների տրամադրմանն առնչվող հարաբերությունները, մնացած բաժիններն, ըստ էության, գործնականում չեն կիրառվել։ 2023 թվականի սեպտեմբերի 13-ին «Հաշմանդամություն ունեցող անձանց  իրավունքների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2023 թվականի սեպտեմբերի 13-ի ՀՕ-275-Ն օրենքի ընդունման պայմանավորված անհրաժեշտություն է առաջացել սահմանել աջակցող միջոցներ տրամադրման և վերանորոգման հարաբերությունները կարգավորող նոր կարգ։ 
Ներկայումս ամբողջությամբ վերանայվում է «Սոցիալական աջակցության մասին» օրենքը, համապատասխան նախագիծը շրջանառության մեջ է, որով նախատեսված է սահմանել վերականգնողական օգնության տրամադրման կարգը, հետևաբար այս կարգին անդրադարձ կկատարվի այս օրենքի կիրարկումն ապահովելու շրջանակում։ 
Միաժամանակ, ՀՀ կառավարության 2015 թվականի սեպտեմբերի 10-ի N 1035-Ն որոշման մեջ պարբերաբար իրականացվել են փոփոխություններ, այդ թվում ընթացիկ լուծումներ պահանջող խնդիրների կարգավորման համար, օրինակ 44-օրյա պատերազմի հետևանքով վնասվածք (վիրավորում) ստացած անձանց աջակցող միջոցներ տրամադրելու նպատակով սահմանվել էր հատուկ ընթացակարգ, որն այլևս արդիական չէ։ Բացի այդ, իրականացվել են տեխնիկական բնույթի փոփոխություններ։ Հաշվի առնելով վերոգրյալը՝ նպատակահարմար է հաստատել նոր որոշում, և ուժը կորցրած ճանաչել ՀՀ կառավարության 2015 թվականի սեպտեմբերի 10-ի N 1035-Ն որոշումը։

	3.
	Կարգավորման նպատակը և բնույթը

	
	         1. Նախագծով առաջարկվում է ՀՀ 2023 թվականի սեպտեմբերի 13-ի ՀՕ-275-Ն օրենքի 3-րդ հոդվածի 2-րդ կետի համաձայն հաստատել աջակցող միջոցների տրամադրման և վերանորգման պայմանները ու կարգավորումները, ուժը ՀՀ կառավարության 2015 թվականի սեպտեմբերի 10-ի N 1035-Ն որոշումը, իսկ  վերականգնողական օգնության տրամադրմանն առնչվող այլ դրույթները կսահմանվեն «Սոցիալական աջակցության մասին» օրենքում փոփոխություններ կատարելուց հետո։ Ընդ որում, հարկ է նշել, որ ՀՀ կառավարության 2015 թվականի սեպտեմբերի 10-ի N 1035-Ն որոշմամբ վերականգնողական օգնության վերաբերող դրույթները իրավակիրառ պրակտիկայում չեն իրագործվել, հետևաբար դրանք լիովին կվերանայվեն։  
    2. Լրացվել են աջակցող միջոցների վերանորգմանը վերաբերող  դրույթներ, մասնավորապես՝ աջակցող միջոցների վերանորոգումն իրականացնելու համար անհրաժեշտ է Միասնական սոցիալական ծառայության եզրակացությունը։ Վերանորոգման ցանկում ավելացվել է էլեկտրական անվասայլակի մարտկոցը։ Երբեմն հաշմանդամություն ունեցող անձը սեփական միջոցներով կամ բարեգործական հիմունքներով ձեռք է բերում էլեկտրական անվասայլակ և դրա ֆունկցիոնալությունը շարունակելու համար ցանկանում են անվասայլակի հավաստագրով ձեռք բերել մարտկոց։ Բացի այդ, աջակցող միջոցների ցանկը համալրվել է էլեկտրական անվասայլակով, հետևաբար մարտկոցների վերանորոգումը անհրաժեշտություն է դառնում։
    3. 44-օրյա պատերազմի հետևանքով վնասվածք (վիրավորում) ստացած անձանց աջակցող միջոցներ տրամադրելու նպատակով սահմանվել էր հատուկ ընթացակարգ, սակայն ներկայումս դրա անհրաժեշտությունը բացակայում է և հետևաբար չի նախատեսվել նախագծում․
    4. Լսողական սարք կրելու իրավունք ունեցող անձինք շատ դեպքերում լսողության խնդիր են ունենում թե ձախ, թե աջ ականջում։ Սակայն մասնագետների եզրակացությամբ նրանք կարող են կրել մեկ կողմից լսողական սարք, եթե այն իր ֆունկցիոնալությամբ հզոր է։ Հետևաբար, նախագծով բացառություն է սահմանվում՝ մասնագետի եզրակացության հիման վրա և անձի ցանկության դեպքում նա 2 հավաստագրով կարող է ստանալ 1 ավելի հզոր լսողական սարք։ 
    5. Հավաստագրի հիման վրա տրամադրվող աջակցող միջոցների ցանկը համալրվում է նոր անուններով (ծնկահոդի էկզարտիկ ֆունկցիոնալ պրոթեզ, կոնքազդրի էկզարտիկ ֆունկցիոնալ պրոթեզ, սպիտակ ձեռնափայտ ծալվող և  սպիտակ ձեռնափայտ փոխագուցավոր (տելեսկոպիկ)), իսկ առանց հավաստագրի տրամադրվող միջոցների ցանկում՝ ստորին վերջույթի պրոթեզի պատյանը։ Քաղաքացիների դիմումների և ոլորտի կազմակերպությունների հետ քննարկման արդյունքում  նախագծով հաստատվող N 3 հավելվածից հանվել են ֆունկցիոնալ պրոթեզի ծնկակալի և աղեկապի վերանորոգման վերաբերյալ դրույթները, իսկ N2 հավելվածում հստակեցվել են դրանց գները՝ հաշվի առնելով կազմակերպություններից ստացված գնառաջարկները։ Լրացումները կատարվում են ի հայտ եկած խնդիրները կարգավորելու և շահառուների համար մատչելի պայմաններ ապահովելու նպատակով։ Ցանկի համալրումը կարող է կրել պարբերական բնույթ, քանի որ հաշմանդամություն ունեցող անձանց և նրանց հետ զբավող կազմակերպությունների ու մասնագետների հետ քննարկումները, միջազգային փորձի ուսումնասիրությունները նպաստում են նոր ծառայությունների, այդ թվում՝ աջակցող միջոցների տրամադրմանը։

7. ՀՀ կառավարության 2015 թվականի սեպտեմբերի 10-ի N 1035-Ն որոշումն ամբողջությամբ ուսումնասիրվել է և դրա արդյունքում խմբագրվել են նույնաբովանդակ դրույթներ պարունակող կետերը։

	 4․
	Նախագծի մշակման գործընթացում ներգրավված ինստիտուտները և անձինք

	
	Աշխատանքի և սոցիալական հարցերի նախարարություն

	5.
	Ակնկալվող արդյունքը

	
	Նախագծի ընդունման արդյունքում ակնկալվում է լավարկել օրենսդրական դաշտը։

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները

	
	Նախագծի ընդունման դեպքում  Հայաստանի Հանրապետության պետական բյուջեից լրացուցիչ ծախսեր չեն պահանջվի։ 2024 թվականին ծառայությունները կտրամադրվեն պետական բյուջեով հաստատված՝ 1,823,419.2 հազ. դրամ գումարի շրջանակներում։ 
Էլեկտրական անվասայլակի և դրա մարտկոցների համար ևս լրացուցիչ գումար չի պահանջվի, քանի որ դրանց քանակները կնախատեսվեն անվասայլակի կցորդիչների քանակի նվազեցման հաշվին, հաշվի առնելով, որ ֆունկցիոնալության առումով դրանք համարժեք են։ 
2025-2027թթ․ ՄԺԾԾ և 2025թ․ պետական բյուջեի նախնական հայտով համապատասխան միջոցները նախատեսվել են։

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ

	
	Նախագիծը փոխկապակցված է Հայաստանի Հանրապետության Կառավարության 2021-2026 թվականների ծրագրի հետ և բխում է 4.6 կետի 
23-րդ պարբերությունից ` «Հաշմանդամություն ունեցող անձանց անկախ և արժանապատիվ կյանքն ապահովելու նպատակով կփոխակերպվեն խնամքի ծառայությունները, կստեղծվեն նոր ծառայություններ, և կբարելավվեն արդեն գործող ծրագրերը, այդ թվում՝ աջակցող միջոցների տրամադրման, զբաղվածության և այլն: Կապահովվի հաշմանդամությամբ պայմանավորված ծախսերի փոխհատուցումը»։




